
Skólanefnd Höfðahrepps



Fundagerðir

Fundargerð skólanefndar

Fundur haldinn í skólanefnd Höfðaskóla miðvikudaginn 19. nóvember  2003 klukkan 17:00 í húsnæði Höfðaskóla.
Mætt eru; Gunnar Þór Gunnarsson formaður skólanefndar, Helga Bergsdóttir ritari,  Ingibergur Guðmundsson skólastjóri, Dagný Rósa Úlfarsdóttir aðstoðarskólastjóri, Björk Hlöðversdóttir fulltrúi kennara, Þórarinn Grétarsson og Guðbjörg Ólafsdóttir fulltrúi foreldrafélags. 
Dagskrá fundarins.

1. Ráðning forfallakennara
2. Skólastarfið á haustönn
3. Skólaakstur – bréfaskipti
4. Tónmenntakennsla - bréf

5. Önnur mál

Formaður setti fundinn og stjórnaði honum. 
1. Skólastjóri fór yfir stöðuna í ráðningarmálum. Tveir starfsmenn skólans fara í fæðingarorlof, annar 1. desember og hinn 1. janúar 2004. Auglýst hefur verið eftir forfallakennara, ein umsókn barst sem skólanefnd mælir ekki með. Ákveðið var að auglýsa báðar stöðurnar og skólastjóra falið að leysa málið til bráðabirgða, til jóla.
2. Fyrir fundinn barst nefndarmönnum skýrsla skólastjóra um skólastarfið 
Þar komu fram upplýsingar um starfið og  helstu viðburði á haustönn, vinnuteymi kennara, nemendafjölda svo nokkuð sé nefnt. Nefndarmenn voru því sammála að skýrsla af þessu tagi gefi góðar uppýsingar um skólastarfið.

Brýnt er orðið að setja upp nýtt símkerfi í skólanum og að sama skapi er þörf á að bæta við skólaliða í ca. 75% starf. 
Samkvæmt lögum um grunnskóla ber skólayfirvöldum að gefa nemendum kost á málsverði á skólatíma. Skólastjóri hefur aflað sér upplýsinga í nágrannasveitarfélögunum um kosti þess og galla að bjóða upp á málsverði í skólanum. Reynslan hefur sýnt að skólabragurinn hefur batnað er ljóst er að þetta hefur í för með sér aukinn kostnað fyrir sveitarfélagið. Skólanefnd leggur til að þetta mál verði skoðað betur og nánari upplýsinga aflað.
3. Bréfið var til kynningar.
4. Formaður skólanefndar kynnti niðurstöður könnunar sem Menntamálaráðuneytið lét gera í febrúar s.l. varðandi tónmenntakennslu í grunnskólum skólaárið 2002-2003.
Niðurstöður sýna að tónmennt er kennd í rúmlega 80 %  þeirra skóla sem svöruðu könnununni og að einungis helmingur þeirra sem kenna tónmennt eru grunnskólakennarar með sérmenntun í tónmennt. Samvæmt aðalnámskrá grunnskóla er gert ráð fyrir að hver nemandi fái að jafnaði tvo kennslutíma í tónmennt á viku i 1-8 bekk. Erfitt hefur verið að fá menntaða kennara til stafa á landsbyggðinni.
5. Skólastjóri kynnti niðurstöður samræmdra prófa í 4. og 7. bekk í stærðfræði og íslensku, meðaleinkunn samkvæmt normaldreifingu. Áhyggjuefni er að í báðum greinum er meðaleinkunn skólans undir bæði meðaltali á Norðulandi vestra og landsmeðaltali. Miklar umræður urðu um málið og ýmsar hugsanlegar ástæður ræddar. 
Fundargerð var skráð í tölvu, lesin upp og samþykkt, prentuð út og undirrituð af fundarmönnum í lok fundarins. Fundi slitið kl. 19:30

